
33

Così dixe ro Mago, e lê seguro

O s'intaña in tro bœuxo, e o và zù in scheña.

Ismen và avanti, e via per quello scuro,

Comme l'Orbo per man o te ro meña.

S'andò pr'un pezzo chin, ma in tro ciù duro

Ra grotta và in slargâ, ni gh'è ciù peña;

Sicchè l'ommo s'adrizza, e presto assæ

Arrivan d'esta taña a ra meitæ.

Allora Ismeno averto un Bordigotto

Sciù pr'uña scara van fæta a lumaçça.

Chì gh'era un pò de lumme, ma marotto,

Che per çærta firœüra o l'intra, e passa.

In fin se trœuvan drento d'un salotto,

E a uña sala poi van, ch'a pâ uña ciaçça

Donde ro Rè co i Turchi, in Trono o saggia

E o daræ dra Coroña in tra muraggia.

Soliman d'in tre quella nuvoretta

Non visto da nesciun, o guarda intorno,

E o sente d'Aladin ra predichetta,

Ch'o fava a ri sò Turchi quello giorno:

Fræ cari o ghe dixeiva, za uña fetta

Hêri n'emmo piggiaou; se ciù ro forno

S'ascâda, semmo cœutti, e no ne avanza,

Che sciù ro Ræ d'Egitto ra speranza.

Ma sto soccorso a mi o me pâ lontan,

E ro nostro perigo o l'è aspresciaoù.

Per questo ognun de voî me dagghe man,

Che a questo effetto chi mi v'ho ciamaoù.

Li o taxe: e ognun da lê studia cian cian

Sentendose de voxe un gran mescciaoù;

In fin con faccia allegra, e ardimentosa

Sáta sciù Argante, e ognun ten ra lengua ascosa:

Oh maestæ, se ho da parlâve ciæro,

(Questa fu ra risposta, chi dè Argante)

A cose ne ciammæ zùariso ræro!

Da studiâ, chi no gh'en cose tante:

Pù ve dirò: chi non leva ro læro

A ra candeira, a bruxa in un instante.

Ro mæ pareì, sto læro è de levâ

Fâse tanto de cœu, e andâse a dâ.

Ne mi parlo così, che dubitasse

Dell'aggiutto çertissimo d'Egitto:

Chi de mancá parolla giudicasse

Capâçe ro mæ Rè, faræ un delitto.

Ma diggo ben che mi vorræ re braççe

Vei manezâ da ognun senza desvitto.

Che a drito, a storto, a boña, o mala sciorte,

S'andasse là a fâ ferri o vitta, o morte.

Chì fé silenzio Argante comme a dî,

Che no ghe foisse cosa da pensaghe;

Ma Orcan levaoù sciû in pê se fa sentî:

St'ommo, che nobiltæ no pœu mancaghe,

Con ra spâ zà âtri tempi o fe' stordî.

Aoura però, mogê ch'han vosciùo daghe,

O l'ha misso ra spá torna in tra teiga,

E o stà li a demorâ co i Boggibreiga.

